
სახელმწიფო აუდიტის სამსახურის დასკვნა ფინანსურ ანგარიშგებაზე 
 
სსიპ კ. გამსახურდიას სახელობის სახელმწიფო დრამატული თეატრის 

ხელმძღვანელობას 

სახელმწიფო აუდიტის სამსახურმა ჩაატარა სსიპ კ. გამსახურდიას სახელობის 

სახელმწიფო დრამატული თეატრის (შემდგომში ,,თეატრის“) ფინანსური ანგარიშგების 

აუდიტი, რომელიც მოიცავს ბალანსს 2013 წლის 31 დეკემბრის და 2014 წლის 31 

დეკემბრის მდგომარეობით და მასთან დაკავშირებულ ანგარიშებს: ხარჯების 

ეკონომიკური კლასიფიკაციის მიხედვით - ბალანსის დანართი ფორმა №2, არაფინანსური 

აქტივებით საკასო ოპერაციების შესახებ - ბალანსის დანართი ფორმა №2-1, ხარჯების 

ეკონომიკური კლასიფიკაციის მიხედვით - ბალანსის დანართი ფორმა №2, 

არაფინანსური აქტივებით საკასო ოპერაციების შესახებ-ბალანსის დანართი ფორმა №2-1, 

ფინანსური აქტივებითა და ვალდებულებებით საკასო ოპერაციების შესახებ-ბალანსის 

დანართი ფორმა №2-2, წმინდა ღირებულების შესახებ-ბალანსის დანართი ფორმა №3, 

სხვა შემოსავლებიდან მიღებული სახსრების მოძრაობის შესახებ-ბალანსის დანართი 

ფორმა №4, ფულადი გრანტების შესახებ-ბალანსის დანართი ფორმა   №4-1, 

არაფინანსური აქტივების მიღება-გასვლის შესახებ-ბალანსის დანართი ფორმა №5, 

ინფორმაცია არაფინანსური აქტივების ანალიზური აღრიცხვის მონაცემებზე - ბალანსის 

დანართი ფორმა №6. 

 

ხელმძღვანელობის პასუხისმგებლობა 

თეატრის ხელმძღვანელობა პასუხისმგებელია ფინანსური ანგარიშგების მომზადებაზე 

"საქართველოში ბუღალტრული აღრიცხვისა და ანგარიშგების შესახებ დებულების 

დამტკიცების თაობაზე” საქართველოს პრეზიდენტის 1998 წლის 6 თებერვლის №70 

ბრძანებულებით დამტკიცებული დებულების, „ბიუჯეტის დაფინანსებაზე მყოფი 

ორგანიზაციების ბუღალტრული აღრიცხვის შესახებ“, ფინანსთა მინისტრის 2007 წლის 28 

დეკემბრის №1321 ბრძანებით დამტკიცებული ინსტრუქციისა და ფინანსთა მინისტრის 

2008 წლის 16 აპრილის „ბიუჯეტის დაფინანსებაზე მყოფი ორგანიზაციების 

ბუღალტრული ანგარიშგების ფორმების დამტკიცების შესახებ“ №364 ბრძანების 

შესაბამისად. 

მოცემული პასუხისმგებლობა მოიცავს შიდა კონტროლის სისტემის შემუშავებას, 

დანერგვას და შენარჩუნებას, რაც საჭიროა ისეთი ფინანსური ანგარიშგების მომზადებისა 

და წარდგენისათვის, რომელიც არ შეიცავს შეცდომით, ან განზრახ არამართლზომიერი 

ქმედებით (თაღლითობით) გამოწვეულ არსებით უზუსტობას. 
 
აუდიტორის პასუხისმგებლობა 
სახელმწიფო აუდიტის სამსახური პასუხისმგებელია, აუდიტის საფუძველზე გამოთქვას 

მოსაზრება წარმოდგენილ ფინანსურ ანგარიშგებაზე. აუდიტი წარიმართა უმაღლესი 

აუდიტორული ორგანოების საერთაშორისო სტანდარტების (ISSAI) შესაბამისად. 

აღნიშნული სტანდარტებით მოითხოვება აუდიტორის მიერ ეთიკის მოთხოვნების 

დაცვა, აუდიტის დაგეგმვა და წარმართვა იმგვარად, რომ მიღებული იქნას 

დასაბუთებული რწმუნება იმის შესახებ, შეიცავს თუ არა მოცემული ფინანსური 

ანგარიშგება არსებით უზუსტობას.   

აუდიტი ითვალისწინებს პროცედურების ჩატარებას აუდიტორული მტკიცებულებების 

მოსაპოვებლად ფინანსურ ანგარიშგებაში ასახული თანხებისა და განმარტებითი 

შენიშვნების შესახებ. პროცედურები შეირჩევა აუდიტორის განსჯის საფუძველზე, რაც 

მოიცავს ფინანსური ანგარიშგების არსებითი უზუსტობების რისკების შეფასებას, 

რომლებიც გამოწვეულია თაღლითობით ან შეცდომით. ამ რისკების შეფასების დროს 

აუდიტორი განიხილავს, შესაფერისია თუ არა შიდა კონტროლი ფინანსური 

ანგარიშგების მომზადებისთვის, რომ განსაზღვრულიყო მოცემული გარემოებების 

შესაფერისი აუდიტორული პროცედურები და არა იმ მიზნით, რომ მოსაზრება 

გამოთქვას შიდა კონტროლის ეფექტიანობაზე. აუდიტი აგრეთვე გულისხმობს 

ხელმძღვანელობის მიერ გამოყენებული სააღრიცხვო პოლიტიკისა და მნიშვნელოვანი 

სააღრიცხვო შეფასებების მართებულობის შეფასებას,  ასევე მთლიანად ფინანსური 

ანგარიშგების წარდგენის შეფასებას.  

მიგვაჩნია, რომ ჩვენს მიერ მოპოვებული აუდიტორული მტკიცებულებები საკმარისი და 

შესაფერისია პირობითი აუდიტორული მოსაზრების გამოსათქმელად საჭირო 

საფუძვლის შესაქმნელად. 

 

პირობითი მოსაზრების საფუძველი 
აუდიტის შედეგად გამოვლინდა, რომ 2013 წლის 31 დეკემბრის და 2014 წლის 31 

დეკემბრის მდგომარეობით ორგანიზაციას უზუსტოდ და არასრულად აქვს წარდგენილი 

ფინანსური ანგარიშგების შემადგენელი ფორმა N1, ფორმა N2, ფორმა N3, ფორმა N4 და 

ფორმა N5, კერძოდ: 

 
 
ცვეთის დარიცხვა 
ფინანსური ანგარიშგების მიხედვით, 2013  წლის ბოლოს ძირითადი კაპიტალის 

მოხმარებამ (ცვეთამ) შეადგინა 11 126.15 ლარი ხოლო 2014 წლის ბოლოს 17 342.81 ლარი. 

ფაქტობრივი მონაცემების შესწავლით და ორგანიზაციიდან მოპოვებული ინფორმაციით 

დადგინდა, რომ 2013-2014 წლების განმავლობაში ცვეთა შეეხო ისეთ აქტივებს, რომლის 

ღირებულება არ აღემატებოდა 500 ლარს. კერძოდ, ცვეთა არასწორად დაერიცხა 2013 წელს 

834 ერთეულ მცირეფასიან გრძელვადიან აქტივს 4 249.85 ლარის ოდენობით, ხოლო 2014 

წელს 609 ერთეულ მცირეფასიან გრძელვადიან აქტივს 3 829.18 ლარის ოდენობით1.  

 

 
უძრავი ქონება 
ორგანიზაციიდან მიღებული ინფორმაციით და ფაქტობრივი გარემოებების შესწავლით 

დადგინდა, რომ თეატრის სარგებლობაში არსებული ქ. თბილისში ვაჟა–ფშაველას გამზ.    

N16-ში მდებარე შენობა ნაგებობის მე - 3 სართულზე არსებული ფართი (180.29მ2), 

თანხობრივად აღრიცხული არ იყო თეატრის 2013 წლის ბალანსში, რის შედეგად 

არსებითი ცდომილებით, შემცირდა რეალურად არსებული არაფინანსური აქტივების 

ღირებულება.2  აღნიშნული ქონების ღირებულების დადგენა და ასახვა მოხდა 2014 წლის 

ფინანსურ ანგარიშგებაში. 

                                                           
1
 საქართველოს ფინანსთა მინისტრის 2007 წლის 28 დეკემბერის N 1321 ბრძანებით დამტკიცებული “ბიუჯეტების დაფინანსებაზე 

მყოფი ორგანიზაციების ბუღალტრული აღრიცხვის შესახებ” ინსტრუქციის მე-2 მუხლის 2 „ლ“ პუნქტი, 22-ე მუხლის პირველი, 24-ე 

მუხლის 22-ე, 23-ე პუნქტები; 
2
 საქართველოს პრეზიდენტის 6.02.1998 წლის №70 ბრძანებულებით დამტკიცებული „საქართველოში ბუღალტრული აღრიცხვისა და 

ანგარიშგების შესახებ“ დებულების 29-ე მუხლი და საქართველოს ფინანსთა მინისტრის 28.12.2007 წლის  №1321 ბრძანებით 

დამტკიცებული  „ბიუჯეტების დაფინანსებაზე მყოფი ორგანიზაციების ბუღალტრული აღრიცხვის შესახებ“ ინსტრუქციის მე-17 

მუხლის მე-2 პუნქტის და 23-ე მუხლის პირველი და მე-7 პუნქტები; 

მატერიალური მარაგები 
2013-2014 წლების კვარტალური და წლიური ბალანსების შესწავლით და ორგანიზაციის 

მიერ დადასტურებული ინფორმაციით გამოვლინდა, რომ წინა აუდიტით გამოვლენილი 

ხარვეზი, კვლავ არ იყო გამოსწორებული. კერძოდ, არ დაკორექტირებულა ბალანსის 

საცნობარო მუხლში ,,ხარჯებში ჩამოწერილი მარაგები ექსპლუატაციაში“ არსებული 

თანხები, რომლებიც შემცირებული იყო 3 279.00 ლარის ოდენობით.  

 
არაფინანსური აქტივების აღრიცხვა 
ხარჯვითი და სხვა ბუღალტრული დოკუმენტების შესწავლით და აუდიტის ობიექტიდან 

მიღებული ინფორმაციით, 2014 წლის ბალანსის დანართ ფორმა N4-ში არაფინანსური 

აქტივების შემაჯამებელ მუხლში 9 840.0 ლარის ნაცვლად ნაჩვენებია 10 302.0 ლარი. 

ამასთან 9 840.0 ლარის ღირებულების არაფინანსური აქტივებიდან ძირითად აქტივებს 

წარმოადგენს მხოლოდ 1 530.0 ლარის ღირებულების ინვენტარი, ხოლო დანარჩენი 8310.0 

ლარის ღირებულების საქონელი წარმოადგენს მატერიალურ მარაგებს (მ.შ მცირეფასიან 

გრძელვადიან აქტივებს). 

 

არაფინანსური აქტივების ინვენტარიზაცია 
თეატრის დირექტორის 2015 წლის 10 ივნისის N 36 ბრძანების საფუძველზე ჩატარებული 

ინვენტარიზაციის შედეგად დადგინდა თეატრის ბალანსზე რიცხული სხვადასხვა 

მისამართზე განლაგებული აქტივების დანაკლისები და ზედმეტობა.  კერძოდ,   

დაფიქსირდა 22 ერთეული 1324.0 ლარის ღირებულების  ინვენტარის დანაკლისი, 7 

ერთეული  დაუდგენელი ღირებულების ინვენტარის ზედმეტობა.  

ასევე, გამოვლინდა 21 ერთეული 690.5 ლარის ღირებულების ინვენტარის გაორება; 

  

პირობითი მოსაზრება 

ჩვენი აზრით, პირობითი მოსაზრების საფუძვლის აბზაცში აღწერილი საკითხების 

გარდა, სსიპ კ. გამსახურდიას სახელობის სახელმწიფო დრამატული თეატრის“ 2013 წლის 

და 2014 წლის ფინანსური ანგარიშგებები მთლიანად მომზადებულია მოქმედი 

კანონმდებლობის დაცვით და ყველა მნიშვნელოვანი ასპექტის  გათვალისწინებით  

უტყუარად  და  სამართლიანად  ასახავს სსიპ კ. გამსახურდიას სახელობის სახელმწიფო 

დრამატული თეატრის“ ფინანსურ მდგომარეობას. 

სხვა მნიშვნელოვანი საკითხები 

პირობითი მოსაზრების საფუძვლებში წარმოდგენილი გარემოებების გარდა გვსურს, 

ყურადღება გავამახვილოთ შემდეგზე: 

 
ფულადი დოკუმენტები 

აუდიტორული პროცედურებით დადგინდა, რომ 2013 წლის ბალანსის ფორმა N1 -ში არ 

არის ასახული წლის ბოლოს ნაშთად არსებული მატერიალური მარაგები (გაზის 

ტალონები) 374.00 ლარის ოდენობით, რომელიც ნაჩვენებია ბალანსის დანართი ფორმა N5-

ში როგორც ფულადი დოკუმენტები.3 

 

ფაქტობრივი გარემოებებს შესწავლით და აუდიტის ობიექტიდან მიღებული 

ინფორმაციით გამოვლინდა, რომ თეატრალური წარმოდგენებისათვის დაბეჭდილი 

ბილეთები 2013-2014 წლების ფინანსურ ანგარიშგებაში (ბალანსში) არ იყო ასახული, 

როგორც ფულადი დოკუმენტები.4 

 

თანხების ასახვა ანგარიშგებაში 
ფინანსური ანგარიშგების შესწავლით და მიღებული ინფორმაციით გამოვლინდა, რომ 

2014 წლის ბალანსის დანართ ფორმა N2-ის მუხლში - „ძირითადი კაპიტალის მოხმარება“,              

17 342.81 ლარის ნაცვლად  შეცდომით იყო დაფიქსირებული თანხა 19 717.68 ლარის 

ოდენობით. 
 

მოგების დეკლარაცია  

საგადასახდო ორგანოში (თბილისის რეგიონული ცენტრი ,,ისანი-სამგორის“ 

განყოფილებაში)  წარდგენილი მოგების გადასახადის დეკლარაციების შესწავლით 

(ანალიზით)  და აუდიტის ობიექტის მიერ მოწოდებული ინფორმაციიდან გაირკვა, რომ 

2013 და 2014 წელს  წარდგენილი იქნა მოგების გადასახადის ნულოვანი დეკლარაცია, 

თუმცა ეკონომიკური საქმიანობით მიღებულმა შემოსავალმა (რაც ასახულია ფინანსურ 

ანგარიშგებებში - ფN4-ში) შეადგინა 2013 წელს 5932.0 ლარი და 2014 წელს 27 208.0 ლარი.5 

 

პრემია 

თეატრის თანამშრომლებზე 2013-2014 წლებში რიგ შემთხვევაში გაიცა პრემიები. 

წარმოდგენილი დოკუმენტაციის შესწავლით და ორგანიზაციიდან მოწოდებული 

ინფორმაციით დადგინდა, რომ 2013 წელს ჯამში 1106.0 ლარის ოდენობის გაცემულ 

პრემიებზე 7 შემთხვევაში, ხოლო 2014 წელს  ერთ შემთხვევაში 1485.0 ლარის ოდენობის 

პრემიაზე არ ყოფილა თანხმობა სახელმწიფო კონტროლის განმახორციელებელი 

ორგანოდან (აფხაზეთის ა/რ განათლებისა და კულტურის სამინისტროდან).6 

 

საწვავის და სატელეფონო ლიმიტები 

დოკუმენტბრუნვის შესწავლით და ორგანიზაციიდან მიღებული ინფორმაციით 

დადასტურდა, რომ 2013 -2014 წლებში დაწესებული სატელეფონო და საწვავის 

                                                           
3
 საქართველოს ფინანსთა მინისტრის 2007 წლის 28 დეკემბერის N 1321 ბრძანებით დამტკიცებული “ბიუჯეტების დაფინანსებაზე 

მყოფი ორგანიზაციების ბუღალტრული აღრიცხვის შესახებ” ინსტრუქციის მე-19 მუხლის მე- 2 პუნქტის „ა“ ქვეპუნქტი; 
4
 საქართველოს ფინანსთა მინისტრის 2007 წლის 28 დეკემბერის N 1321 ბრძანებით დამტკიცებული “ბიუჯეტების დაფინანსებაზე 

მყოფი ორგანიზაციების ბუღალტრული აღრიცხვის შესახებ” ინსტრუქციის მე-19 მუხლის მე- 2 პუნქტის „ა“ ქვეპუნქტი და მე-20 

მუხლის მე-6 პუნქტი; 
5 საქართველოს საგადასახადო კოდექსის 275-ე მუხლი. აუდიტის ობიექტის მიერ მოწოდებული ინფორმაციით დაზუსტებული 

დეკლარაციები წარდგენილია 2015 წელს; 
6 საჯარო სამართლის იურიდიული პირის შესახებ საქართველოს კანონის მე-12 მუხლის 1 პუნქტის ,,დ“ 1 ქვეპუნქტი; სსიპ „კ. 

გამსახურდიას სახელობის სახელმწიფო დრამატული თეატრის“ დებულების მე-3 მუხლის მე-3 პუნქტის  ,,ე“ ქვეპუნქტი; 

ლიმიტებზე არ ყოფილა თანხმობა სახელმწიფო კონტროლის განმახორციელებელი 

ორგანოდან (აფხაზეთის ა/რ განათლებისა და კულტურის სამინისტროდან).7 

  

 

საინვენტარო ბარათები 

ფაქტობრივი გარემოებებითა და მოპოვებული ინფორმაციით დადგინდა, რომ 

არაფინანსური აქტივების აღრიცხვის ორგანიზებასა და მოვლა-შენახვაზე არ იყო 

უზრუნველყოფილი სრული კონტროლი. კერძოდ ორგანიზაციის ბალანსზე რიცხულ 

ძირითად და გრძელვადიან მცირეფასიან აქტივებზე არ იყო გახსნილი საინვენტარო 

ბარათები.8 

 

საბუღალტრო დოკუმეტაცია 

ფაქტობრივი გარემოებების შესწავლით და ორგანიზაციიდან მიღებული ინფორმაციით 

აღმოჩნდა, რომ 2013 და 2014 წლის პირველადი დოკუმენტები და სხვა ბუღალტრული 

დოკუმენტაცია (მემორიალური ორდერები) არ იყო აკინძული და გადანომრილი მოქმედი 

წესის შესაბამისად.9 

 

 
 

 
 

 
 

 
 

                                                           
7 საჯარო სამართლის იურიდიული პირის შესახებ საქართველოს კანონის მე-12 მუხლის 1 პუნქტის ,,დ“ 1 ქვეპუნქტი; სსიპ „კ. 

გამსახურდიას სახელობის სახელმწიფო დრამატული თეატრის“ დებულების მე-3 მუხლის მე-3 პუნქტის  ,,ე“ ქვეპუნქტი; 
8 საქართველოს ფინანსთა მინისტრის 2007 წლის 28 დეკემბერის N 1321 ბრძანებით დამტკიცებული “ბიუჯეტების დაფინანსებაზე 

მყოფი 

ორგანიზაციების ბუღალტრული  აღრიცხვის შესახებ” ინსტრუქციის მე-18 მუხლის მე-3  პუნქტი; საქართველოს ფინანსთა მინისტრის 

2013წლის 31 დეკემბერის N 449 ბრძანებით დამტკიცებული „საბიუჯეტო ორგანიზაციების პირველადი საბუღალტრო 

დოკუმენტებისა და 

 სააღრიცხვო რეგისტრების ფორმების შესახებ” ფორმა №ძა-2; 
9 საქართველოს ფინანსთა მინისტრის 2007 წლის 28 დეკემბერი №1321 ბრძანებით დამტკიცებული „ბიუჯეტების დაფინანსებაზე 

მყოფი ორგანიზაციების ბუღალტრული აღრიცხვის შესახებ“ ინსტრუქციის მე-5 მუხლის მე-13 პუნქტი; 

მთავარი წიგნი 
ორგანიზაციიდან მიღებული ინფორმაციით 2013 – 2014 წლებში არ გახსნილა მთავარი 

წიგნი10; 

 

 

უძრავი ქონების რეგისტრაცია 

აუდიტის პერიოდში არ მომხადარა თეატრის სარგებლობაში არებული უძრავი ქონების 

საჯარო რეესტრის ეროვნულ სააგენტოში შესაბამისი რეგისტრაცია.11 

 
 

აუდიტის ჯგუფი:  

 

უფროსი აუდიტორი        ბონდო გასვიანი  

 

აუდიტორ - ასისტენტი             მიხეილ გოდოლაძე 

  

 

15 ივლისი  2015 წელი 

                                                           
10 საქართველოს ფინანსთა მინისტრის 2007 წლის 28 დეკემბერის N 1321 ბრძანებით დამტკიცებული “ბიუჯეტების დაფინანსებაზე 

მყოფი ორგანიზაციების ბუღალტრული აღრიცხვის შესახებ” ინსტრუქციის მე-5 მუხლის მე-17 პუნქტი; 
11

 საქართველოს კანონი სახელმწიფო ქონების შესახებ, მუხლი 33 პუნქტი 3; 

